
Anot oniügaran kos netsajyay ombas atankeay ajiür xiyay osaab, ajküw cícadas ajiür xiyay atam
tiül ajküw nine kambaj tiül México. Xiyay atamüw wüx tradición ajlüy mi nangoxnüt tanomb nüt
prehispánico, nganüy lamangowüch nej sincretismo post colonial; atankeay axomats wüx atiüts
ndoj aaga ayariüts kiaj a ajikich almapak mi fis mi xejchiüts lamajiür gajpowuw koik miow.  
Ombas aaga Dioon ajikich nej noik xiül niüng ngomajiür ajpot mbaj atankiay üüch osaab
ngomajiür opang tiül netsajyay omeaats nej atnej noik cono; ajlüy nench aton ajlüy nüx xiül
(plantas dióicas), ajiür nadam napak aop newinchikiay atankiay awün mi küy atnej cicasina
makiüb macrozamina. Aton ajikich nej kos ajiür nadam dam cono nüx nesonong mi pepel nej
wüx ombas (Vásquez- Torres et al.,1989).
Akas ombas ajküw xiül küy lajaraw ayaj mbas ajlüy tanomb ngineay tamongoch atang asap
ombas xiül, atnej ajawats osaab ngomajiür opang, ngomajiür nael mekwal, espermatozoide
najüy, polinización y fertilización en estadios separados por xiyay kaw, etc.  
Aaga Dioon kam ajiür gajpoyay ombas, amiün gajponüy ajlüy México (son endémicas) aton
ngomajlüy ngiane apmixom alinoik wüx aaga iüt kam. Noik aaga xiyay anot oniügaran marrey
aaga Dioon spinulosum Dyer ex Eichl. Ajlüy atüch ajal oleaj gajponüy metro, ajküw owil xiül kam
narix nganüy mi püüig aop nej nadam cojniow wüx mijae miün minkiaj atnej mijaw op nit (figura
1) (Chamberlain, 1909). Ajlüyiw tiül peat medianas perennifolias y subperennifolias miün tiül
cuenca media mi lam Papaloapan -Veracruz y Oaxaca-, tiül najal iüt miün wüx nimiow gajpowüw
andüy apikiw koik miow metro wüx omal ndeik (msnm) at miün wüx iüt kárstico, niüng ajlüy

Kang caliza atmiün xarraing iüt mediana (Chamberlain, 1909). Ayagaran ombas atne “coyolito
de cerro”, “coyolito” tiül mi iüt Veracruz, ngwa atne “palma chicalite” nengüy Tipajteam.  
Ajlüy akas kambaj originarias, aaga xiül küy xeyay alombaran ombas kos netsajyay ombas,
agüy alndom maxomaats tinden niüng atangücheran xiül ngwa tiül parques makiüb plas;
atankiay osaab nej ayarich müeteran. Jane nejiw arangüw aagüy mi kambaj chinantecos makiüb
mon piür tiül mi cuenca mi lam Papaloapan, niüng lajaraw ngineay ayarich ninginüt nganaw
majlüy colonia española (Bonta et al., 2019). Ngineay alndom müeteran aagüy, majawaats wüx
lajün osaab latang, mateayeran mawaag, nerimb wüx mangix ndoj majün newüene testa tiül
yow makiiüb napak posoel atkiay ndowüx mawüeneran omeaats almidón mayaküch tiül mi ajtsaj
os marang netiül, chaw, peats ngwa nine peats najün wüx mangix (Chamberlain, 1909;
Vázquez-Torres et al., 1989; Bonta et al., 2019). Tiül mi estado Veracruz, ajküw monpiür
apiüngüw ngiaj ngiaj ütiw, wüx matüch nüt ngojlüy yow ngwa napateay nüeteran; ajküw natang
ombas nipilan, leaw omeajtsüw wüx tajlüy Revolución Mexicana, aaga osaab a xiül küy ütiw,
atkiay tamongochiwe nael nüt (Chamberlain, 1909; Bonta et al., 2019).  
Marang a tsajyay ombas atmiün adam agüy (figura 2), ajküw xiül küy xeyay andiüram.  

